[bookmark: _GoBack]დანართი № 1.1 
დღის ცენტრებში მომსახურებით უზრუნველყოფის (შშმ პირები) ქვეპროგრამა
 
მუხლი 1. ქვეპროგრამის ამოცანა
ქვეპროგრამის ამოცანაა შეზღუდული შესაძლებლობის მქონე პირთა (შემდგომში - შშმ პირი) უფლებების რეალიზება დამოუკიდებელი ცხოვრების ხელშემწყობი, მხარდამჭერი მომსახურებების მიწოდებისა და ბენეფიციართა ინფორმირებულობის გაზრდის გზით. 
მუხლი 2. ქვეპროგრამის სამიზნე ჯგუფი
ქვეპროგრამის სამიზნე ჯგუფია სხვადასხვა ასაკისა და საჭიროების მქონე  შშმ პირი.
მუხლი 3. ქვეპროგრამის კომპონენტები
ქვეპროგრამის კომპონენტებია:
ა) დღის ცენტრებში მომსახურებით უზრუნველყოფის  (შშმ პირები) კომპონენტი;
[bookmark: _Hlk155950448]ბ) შეზღუდული შესაძლებლობის მქონე პირთა დამოუკიდებელი ცხოვრების მხარდამჭერი საინფორმაციო - საკონსულტაციო მომსახურების კომპონენტი.
მუხლი 4. ქვეპროგრამის ბიუჯეტი 
1. ქვეპროგრამის ბიუჯეტია 3 200 000 ლარი.
2. ქვეპროგრამის კომპონენტების ბიუჯეტი განისაზღვრება:
ა) დღის ცენტრებში მომსახურებით უზრუნველყოფის (შშმ პირები) კომპონენტის შემთხვევაში -  3 060 650 ლარით;
ბ) შეზღუდული შესაძლებლობის მქონე პირთა დამოუკიდებელი ცხოვრების მხარდამჭერი საინფორმაციო - საკონსულტაციო მომსახურების კომპონენტის შემთხვევაში - 139 350  ლარით. 


დანართი №1.1.1 
დღის ცენტრებში მომსახურებით უზრუნველყოფის (შშმ პირები) კომპონენტი

მუხლი 1. კომპონენტის ამოცანა 	
კომპონენტის ამოცანაა შშმ პირთა, მათ შორის ფსიქიკური შეზღუდვის მქონე პირთა უფლებების რეალიზების ხელშეწყობა, მომსახურების მიწოდების, მხარდაჭერისა და სოციალური ინკლუზიის გზით.
[bookmark: _Hlk155950591]მუხლი 2. კომპონენტის ღონისძიებების შესრულების ინდიკატორები
1. კომპონენტის ფარგლებში:
ა) მომსახურება მიეწოდება მულტიდისციპლინური გუნდის მიერ, რომლის სავალდებულო შემადგენლობაშია შესაბამისი გადამზადების და კვალიფიკაციის მქონე დღის ცენტრის კოორდინატორი, დღის ცენტრის სპეციალისტი, ასისტენტი, საჭიროების შემთხვევაში მომსახურების მიწოდებაში ჩართულია სხვა სპეციალისტები;
ბ) მულტიდისციპლინური გუნდის მიერ მომზადებულია ერთწლიანი ინდივიდუალური მომსახურების გეგმა, მოსარგებლის ჩართულობით და თანხმობით (საჭიროების შემთხვევაში კანონიერი წარმომადგენლის/მხარდამჭერის ჩართულობით). გეგმის გადახედვა ხორციელდება ექვს თვეში ერთხელ;
გ) იდენტიფიცირებულია მოსარგებლეთა საჭიროებები. მოსარგებლის ძლიერი მხარეებისა და ინდივიდუალური საჭიროებების გათვალისწინებით ასისტენტი უზრუნველყოფს შემეცნებით, ემოციურ, ფსიქიკურ, ფიზიკურ, პროფესიულ და დამოუკიდებელი ცხოვრების უნარების შეძენა-განვითარება-შენარჩუნებას. გამოვლენილი საჭიროებების შესაბამისად დაგეგმილია და ხორციელდება შესაბამისი ინტერვენციები;
დ) მოსარგებლეთა ასაკის გათვალისწინებით, მომსახურება  უზრუნველყოფს:
დ.ა) 18-დან 45 წლამდე და 45 წლის ზემოთ ასაკის მოსარგებლეების შესაძლებლობების, ინდივიდუალური საჭიროებების, პროფესიული ინტერესების გამოვლენასა და საყოფაცხოვრებო თუ სახელობო-პროფესიული უნარ-ჩვევების განვითარების ხელშეწყობას, დასაქმების შესაძლებლობების გაცნობას;
დ.ბ) 18-დან 45 წლამდე ასაკის მოსარგებლეების პიროვნული განვითარების, გარემოსთან ადაპტაციის, სოციალური ინტეგრაციის და პროფესიული უნარ-ჩვევების შეძენა-განვითარებას;
დ.გ) 45 წელს ზემოთ ასაკის მოსარგებლეების დამოუკიდებელი ცხოვრების უნარ-ჩვევების განვითარებასა  და შენარჩუნებას;
ე) 18 წლისა და მეტი ასაკის ფსიქო-სოციალური საჭიროებების მქონე პირთა  მომსახურება დამატებით უზრუნველყოფს:
ე.ა) მოსარგებლის ფსიქო-სოციალური ფუნქციონირების ამაღლების ხელშეწყობას;
ე.ბ)  ფსიქიკური დარღვევების პრევენციასა და მართვას, ასევე ინდივიდუალური და ჯგუფური თერაპიის გამოყენებით, ინტელექტუალური და პიროვნული განვითარების ხელშეწყობას.
ვ)   მომსახურება ხელს უწყობს მოსარგებლეთა ინფორმირებას საკუთარი უფლებების შესახებ და უწევს მხარდაჭერას უფლებების რეალიზების კუთხით, მომსახურების მიწოდებასთან დაკავშირებული არჩევანის გაკეთებისა და გადაწყვეტილების მიღების პროცესში მონაწილეობის ჩათვლით;
ზ) მოსარგებლეთა სოციალური ინკლუზიის ხელშეწყობის მიზნით, მოსარგებლის სურვილისა და თანხმობის შემთხვევაში,  მომსახურება ხელს უწყობს მათ დასაქმებას ან ჩართვას მოხალისეობრივ საქმიანობაში. ამისთვის არსებული პროგრამების ფარგლებში თანამშრომლობს დასაქმების ხელშეწყობის სახელმწიფო სააგენტოსთან. თანხმობის შემთხვევაში,  აწვდის ინფორმაციას მოსარგებლეთა საჭიროებების შესახებ და კვარტალურად იწვევს დასაქმების კონსულტანტს;
თ) მომსახურების მიწოდების პროცესში ხელს უწყობს მოსარგებლეების ჩართვას კულტურულ და სპორტულ-გამაჯანსაღებელ ღონისძიებებში;
ი) მოსარგებლის საჭიროებებისა და სიმძიმის გათვალისწინებით, იცავს პერსონალისა და მოსარგებლეების თანაფარდობას დადგენილი სტანდარტის შესაბამისად;  
კ) საჭიროების შემთხვევაში აორგანიზებს პირველად გადაუდებელ, სამედიცინო და ფსიქოლოგიურ მომსახურებებს; 
ლ) უზრუნველყოფს ფიზიკური გარემოს ადაპტირებას და შესაბამისი მატერიალურ-ტექნიკური ბაზით (მათ შორის ადაპტური ავეჯი/ნივთები) აღჭურვას;
მ) უზრუნველყოფს ყოველდღიურ (შაბათ-კვირისა და უქმე დღეების გარდა), 6 საათიან მომსახურებას. ამასთან, მოსარგებლის ცენტრში გატარებული მინიმალური დრო არ არის 3 საათზე ნაკლები; 
ნ) 6 საათამდე მომსახურებისას  მოსარგებლე უზრუნველყოფილია  ორჯერადი საკვებით (შესაბამისი სპეციალისტების მიერ შედგენილი მენიუს მიხედვით), რომელთაგან ერთ-ერთი არის სამ-კომპონენტიანი სადილი, ხოლო 3 საათამდე მომსახურებისას ერთჯერადი სამ-კომპონენტიანი სადილით;
ო) საჭიროების შემთხვევაში, გადაადგილების შეზღუდვის მქონე პირებისთვის უზრუნველყოფს  მომსახურებაში მიყვანისა და შინ დაბრუნების ორგანიზებას. 

[bookmark: _Hlk155950601]მუხლი 3. კომპონენტის სამიზნე ჯგუფი
1. კომპონენტის სამიზნე ჯგუფს განეკუთვნება:
ა) შშმ, მათ შორის ფსიქიკური შეზღუდვის  მქონე  პირი; 
ბ) ერთდროულად ამ ქვეპუნქტით განსაზღვრული მოსარგებლეების რაოდენობა არ უნდა აღემატებოდეს 1122-ს. 
2. კომპონენტით გათვალისწინებული მომსახურების მოსარგებლეთა შერჩევასა და შესაბამის გადაწყვეტილებას სოციალური მუშაკის დასკვნის საფუძველზე იღებს ზრუნვის სააგენტო.
[bookmark: _Hlk155950609]
მუხლი 4. კომპონენტის ბიუჯეტი და დაფინანსება
1. კომპონენტის ბიუჯეტი განისაზღვრება 3 060 650 ლარით,
2. კომპონენტის დაფინანსების წესი და პირობები განისაზღვრება „სპეციალიზებულ დაწესებულებაში პირის მოთავსების დაფინანსების (თანადაფინანსების) წესისა და პირობების დამტკიცების შესახებ“ საქართველოს მთავრობის 2010 წლის 27 იანვრის №22 დადგენილებით.
3. მომსახურების მისაღებად მოსარგებლისთვის განკუთვნილი ვაუჩერის ტალონები გაიცემა მომსახურების მიღების მიზანშეწონილობის შესახებ გადაწყვეტილების მიღების მომდევნო თვიდან 12 თვეზე ან საჭიროებიდან გამომდინარე, შშმ პირებზე, შშმ სტატუსის მოქმედების ვადით. ამასთან, დღის ცენტრში პირის მოთავსების შესახებ გადაწყვეტილების შესაბამისად, მომსახურების მისაღებად მოსარგებლისათვის განკუთვნილი ვაუჩერი გადაეცემა მოსარგებლის ან მის კანონიერ წარმომადგენელს/მინდობით აღმზრდელს, არაუგვიანეს გადაწყვეტილების მიღების მომდევნო თვის 5 რიცხვის ჩათვლით, რომელიც უზრუნველყოფს მომსახურების მიღების მიმდინარე თვის 10 რიცხვის ჩათვლით მომსახურების მიმწოდებლისათვის ვაუჩერის შესაბამისი თვის ტალონის გადაცემას.
4. ვაუჩერის ერთ ტალონზე თვეში ასანაზღაურებელი თანხა შშმ პირთა დღის ცენტრში შეადგენს 420 ლარს, (შაბათ-კვირისა და უქმე დღეების გამოკლებით) რაოდენობაზე. ამასთან:
ა) თუ  მოსარგებლის (მოსარგებლეების) მიერ ნებისმიერი მიზეზით გაცდენილ (გარდა არდადეგებისა) დღეთა რაოდენობა 12 ან მეტია, ვაუჩერით დაფინანსებული მომსახურების ასანაზღაურებელი თანხა გამოიანგარიშება  მოსარგებლის მიერ მიღებული მომსახურების დღეების ნამრავლით 20 ლარზე; 
ბ) მიმწოდებელი ვალდებულია არაუგვიანეს მომსახურების გაწევის მომდევნო თვის 10 რიცხვის ჩათვლით (იმ შემთხვევაში თუ აღნიშნული ვადა ემთხვევა არასამუშაო დღეს, არაუგვიანეს მომდევნო სამუშაო დღისა), ზრუნვის სააგენტოს წარუდგინოს მიმწოდებლის უფლებამოსილი წარმომადგენლის მიერ ხელმოწერილი, დათარიღებული და ბეჭდით დამოწმებული დოკუმენტი, რომელშიც ასახულია  მოსარგებლის მიერ მომსახურების მიღების თვეში შესაბამისი დღის ცენტრის მომსახურებით სარგებლობის მონაცემები, რაც დადასტურებული უნდა იყოს  მოსარგებლის ან მისი კანონიერი წარმომადგენლის/მინდობით აღმზრდელის ხელმოწერით. ასევე, ზრუნვის სააგენტოს უნდა წარუდგინოს მომსახურების გაწევის წინა თვის ტალონები. ვაუჩერი ანაზღაურებას ექვემდებარება მომსახურების გაწევის მომდევნო თვის ბოლომდე. ამასთან, მომსახურების მიმწოდებლის მიერ ამ ვადის დარღვევით არაუმეტეს 5 სამუშაო დღით დაგვიანების შემთხვევაში, წარდგენილი ვაუჩერის ანაზღაურებისას ყოველ დაგვიანებულ სამუშაო დღეზე ასანაზღაურებელი თანხის ოდენობას გამოაკლდება ასანაზღაურებელი თანხის 10%. 5 სამუშაო დღეზე მეტი დღის დაგვიანების შემთხვევაში წარდგენილი ვაუჩერი დაფინანსებას არ ექვემდებარება;
გ) მოსარგებლეებს დღის ცენტრის მომსახურება მიეწოდებათ სტაბილურად ყოველდღიურად შაბათ - კვირისა და უქმე დღეების გარდა. ასევე, დასაშვებია მუშაობის დროებითი წყვეტა არდადეგების სახით – წლის განმავლობაში არაუმეტეს 30 კალენდარული დღისა. მიმწოდებლის მიერ გამოცხადებული არდადეგების დღეები არ ანაზღაურდება;
დ) კომპონენტის ფარგლებში გაწეული მომსახურების დაფინანსების აუცილებელი დამატებითი პირობა შეიძლება იყოს მიმწოდებლის მიერ გაწეულ მომსახურებასთან დაკავშირებული ინფორმაციის ზრუნვის სააგენტოში წარდგენა, ზრუნვის სააგენტოს მიერ მოთხოვნილი ფორმით;
ე) ზედიზედ 2 თვის ვაუჩერის ტალონის გამოუყენებლობა იწვევს ვაუჩერის ავტომატურად გაუქმებას, გარდა შესაბამისი დაწესებულების ფუნქციონირების დროებით შეჩერების შემთხვევებისა, რაზეც მიმწოდებელი მინიმუმ ერთი თვით ადრე ან ფორსმაჟორის შემთხვევაში დაუყოვნებლივ წერილობით აცნობებს  მოსარგებლის კანონიერ წარმომადგენელს/მინდობით აღმზრდელს, ზრუნვის სააგენტოსა და სამინისტროს. ვაუჩერის გაუქმების შესახებ გადაწყვეტილებას იღებს ზრუნვის სააგენტო.
5. ვაუჩერის გაცემა წარმოებს არაუმეტეს შესაბამის ადმინისტრაციულ-ტერიტორიულ ერთეულებში რეგისტრირებულ მიმწოდებელთა მომსახურების შესაძლებლობის ჯამური ლიმიტისა და ჩამოთვლილ ადმინისტრაციულ-ტერიტორიულ ერთეულებში სამიზნე ჯგუფების მიხედვით დაწესებული, ერთდროულად მოქმედი ვაუჩერების მითითებული ლიმიტებისა, რომელთა ცენტრალიზებულ კოორდინაციას ახორციელებს ზრუნვის სააგენტო. ვაუჩერი მოქმედებს მხოლოდ იმ ადმინისტრაციულ-ტერიტორიულ (მუნიციპალურ) ერთეულში, რომელშიც იქნა იგი გაცემული. ამასთანავე, მოსარგებლის/კანონიერი წარმომადგენლის განცხადების საფუძველზე, შესაძლებელია ვაუჩერის გაცემა იმ ადმინისტრაციულ-ტერიტორიული ერთეულისთვის, რომლისთვისაც იქნა იგი მოთხოვნილი. ადმინისტრაციულ-ტერიტორიულ ერთეულში ვაუჩერის გაცემის დროს პრიორიტეტი ენიჭებათ იმ ადმინისტრაციულ-ტერიტორიულ ერთეულში მცხოვრებ  მოსარგებლეებს, რომელშიც ხორციელდება დღის ცენტრებში მომსახურების უზრუნველყოფის ქვეპროგრამის კომპონენტი.

მუხლი 5. კომპონენტით გათვალისწინებული მომსახურების მიმწოდებელი
კომპონენტით გათვალისწინებული მომსახურების მიმწოდებელია სამინისტროში ამ დადგენილების №1 დანართის მე-3 მუხლის მოთხოვნათა გათვალისწინებით რეგისტრირებული პირი.

დანართი №1.1.2

შეზღუდული შესაძლებლობის მქონე პირთა დამოუკიდებელი ცხოვრების მხარდამჭერი საინფორმაციო - საკონსულტაციო მომსახურების კომპონენტი

მუხლი 1. კომპონენტის ამოცანა 
1. კომპონენტის ამოცანაა ადგილობრივ დონეზე შშმ პირთა საზოგადოებრივ, პოლიტიკურ, სოციალურ, ეკონომიკურ, კულტურულ და სპორტულ ცხოვრებაში  მონაწილეობა. 
2. კომპონენტის ამოცანაა შშმ პირთა დამოუკიდებელ ცხოვრებასა და საზოგადოებრივი ცხოვრების ყველა სფეროში სრულყოფილი მონაწილეობის ხელშეწყობა სხვებთან თანასწორად, საინფორმაციო-საკონსულტაციო და მხარდამჭერი მომსახურების განვითარების გზით.

მუხლი 2. კომპონენტის სამიზნე ჯგუფი
კომპონენტის სამიზნე ჯგუფია სხვადასხვა საჭიროების მქონე შშმ პირი.

მუხლი 3. კომპონენტის ღონისძიებები და შესრულების ინდიკატორები
1. შშმ პირთა დამოუკიდებელი ცხოვრების ხარისხის გაუმჯობესების მიზნით, სტანდარტის შესაბამისად მომსახურების მიმწოდებელი უზრუნველყოფს ქვემოთ მოცემული მომსახურებებიდან არანაკლებ 5 საქმიანობის განხორციელებას: 
ა)  ურთიერთდახმარება; 
ბ) ინფორმირება და მხარდაჭერილი რეფერალი; 
გ) საჭიროებების კვლევა; 
დ) ადვოკატირება; 
ე) ცნობიერების ამაღლება; 
ვ) შშმ პირებისთვის ინდივიდუალური ტექნიკური მხარდაჭერის გაწევა შემდეგ მომსახურებებზე წვდომისთვის; 
ზ) დამოუკიდებელი ცხოვრების უნარ-ჩვევების გაუმჯობესების ტრენინგი; 
თ) სამუშაოს მაძიებელ შშმ პირთა დასაქმების ხელშეწყობა; 
ი) კონსულტაციის გაცემა ან/და მუნიციპალური მომსახურების ინიციატივა საცხოვრებელი ადგილის ადაპტირების საკითხებთან დაკავშირებით და სხვა; 
კ) სოციალურ ინკლუზიაზე დაფუძნებული სხვადასხვა სოციალური მომსახურებების მიწოდება კანონმდებლობით დადგენილი სტანდარტების შესაბამისად.
2. მომსახურების მიწოდება ხორციელდება მიმწოდებელი ორგანიზაციის ოფისში ან საჭიროებიდან გამომდინარე განსაზღვრულ ფორმატში (მაგ: დისტანციურ რეჟიმში შეხვედრები თემის წევრებთან და სხვა).  

მუხლი 4. კომპონენტის ბიუჯეტი 
კომპონენტის ბიუჯეტი განისაზღვრება 139 350 ლარით. 

მუხლი 5. კომპონენტით გათვალისწინებული მომსახურების მიმწოდებელი
1. მომსახურების მიმწოდებლები არიან, სამეწარმეო რეესტრში, არანაკლებ 12 თვით ადრე რეგისტრირებული იურიდიული პირები, რომლებიც აკმაყოფილებენ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2023 წლის 11 ივლისის №47/ნ ბრძანებით დამტკიცებულ „შეზღუდული შესაძლებლობის მქონე პირთა დამოუკიდებელი ცხოვრების ცენტრის მომსახურების მინიმალური სტანდარტებით“ განსაზღვრულ პირობებს.
2. კომპონენტით გათვალისწინებული მომსახურების მიმწოდებლები არიან:
ა) ა(ა)იპ ქუთაისის  დამოუკიდებელი ცხოვრების ცენტრი;
ბ) ა(ა)იპ ბათუმის დამოუკიდებელი ცხოვრების ცენტრი;
გ) ა(ა)იპ ზუგდიდის დამოუკიდებელი ცხოვრების ცენტრი;
დ) ა(ა)იპ თელავის დამოუკიდებელი ცხოვრების ცენტრი;
ე) ა(ა)იპ ლაგოდეხის  დამოუკიდებელი ცხოვრების ცენტრი;
ვ) ა(ა)იპ ოზურგეთის დამოუკიდებელი ცხოვრების ცენტრი.
3.  მომსახურების შესყიდვა ზრუნვის სააგენტოს მხრიდან ხორციელდება, „სახელმწიფო შესყიდვების შესახებ“ საქართველოს კანონის 101 მუხლის მე-3 პუნქტის „დ“ ქვეპუნქტის შესაბამისად გამარტივებული შესყიდვის საშუალებით. 

 მუხლი 6. კომპონენტის დაფინანსების მეთოდოლოგია და ანაზღაურების წესი
1. კომპონენტით გათვალისწინებული მომსახურების ანაზღაურება ხორციელდება ყოველთვიურად, გაწეული მომსახურების გათვალისწინებით, წლის განმავლობაში არაუმეტეს, ქვემოთ მოცემულ ცხრილში განსაზღვრული ბიუჯეტის ოდენობით:
	
N
	ქალაქების/მუნიციპალიტეტების დასახელება
	სავალდებულო მომსახურებების  ჯამური ღირებულება
(ათასი ლარი)
	კომპონენტით დაფინანსების მოცულობა
(ათასი ლარი)

	
	[bookmark: _Hlk173411977]ა(ა)იპ ქუთაისის  დამოუკიდებელი ცხოვრების ცენტრი
	25 600
	23 225

	
	[bookmark: _Hlk173411994]ა(ა)იპ ბათუმის დამოუკიდებელი ცხოვრების ცენტრი
	25 600
	23 225

	
	ა(ა)იპ ზუგდიდის დამოუკიდებელი ცხოვრების ცენტრი
	25 600
	23 225

	
	ა(ა)იპ თელავის დამოუკიდებელი ცხოვრების ცენტრი
	25 600
	23 225

	
	[bookmark: _Hlk173412025]ა(ა)იპ ლაგოდეხის  დამოუკიდებელი ცხოვრების ცენტრი
	25 600
	23 225

	
	ა(ა)იპ ოზურგეთის დამოუკიდებელი ცხოვრების ცენტრი
	25 600
	23 225

	
	ჯამი
	153 600
	139 350



2. კომპონენტით განსაზღვრული მომსახურების ღირებულების ასანაზღაურებლად მომსახურების მიმწოდებელი ვალდებულია, მომსახურების გაწევის მომდევნო თვის 10 რიცხვის ჩათვლით (იმ შემთხვევაში, თუ აღნიშნული ვადა ემთხვევა არასამუშაო დღეს, არაუგვიანეს მომდევნო სამუშაო დღისა), ზრუნვის სააგენტოს წარუდგინოს მიმწოდებლის უფლებამოსილი წარმომადგენლის მიერ ხელმოწერილი, დათარიღებული და ბეჭდით დამოწმებული  ანგარიში,  სააგენტოს დირექტორის ინდივიდუალურ-სამართლებრივი აქტით დამტკიცებული ანგარიშგების პირობების და ფორმების შესაბამისად, რომელშიც ასახულია გასულ თვეში კომპონენტით გათვალისწინებული მოსარგებლისათვის გაწეული მომსახურების  სტატისტიკური და სხვა სახის მონაცემები, ამავე მუხლის მე-5 პუნქტით განსაზღვრული ვალდებულების დამადასტურებელ დოკუმენტთან ერთად. მომსახურების ღირებულება ანაზღაურებას ექვემდებარება მომსახურების გაწევის მომდევნო თვის ბოლომდე, ხოლო დეკემბრის თვის ანგარიშის წარდგენა უნდა განხორციელდეს არაუგვიანეს 25 დეკემბრისა, რომელიც ანაზღაურებას ექვემდებარება იმავე თვის ბოლომდე.
3. მომსახურების მიმწოდებელი ორგანიზაციები სავალდებულო მომსახურების პაკეტის ღირებულებით, ფინანსდებიან გლობალური დაფინანსების პრინციპით, თითოეული ორგანიზაციისათვის, კომპონენტის ფარგლებში, თვიური ანაზღაურება  შეადგენს 5 806.25  ლარს;
4. ანაზღაურების საფუძველს წარმოადგენს მე-3 მუხლის პირველი პუნქტით განსაზღვრული საქმიანობებიდან არანაკლებ 5 საქმიანობის შესრულება; 
5. მომსახურების თანადაფინანსება 10%-ის ოდენობით ხორციელდება მომსახურების მიმწოდებლის მიერ.




დანართი №1.2.6.1 
 
ყავარჯნებით, ხელჯოხ-ყავარჯნებითა და გადასაადგილებელი ჩარჩოებით ხელმისაწვდომობის ხელშეწყობის ქვეკომპონენტი
 მუხლი 1. ქვეკომპონენტის ამოცანა
[bookmark: _Hlk169010232]ქვეკომპონენტის ამოცანაა საპილოტე პროექტის ფარგლებში გეოგრაფიული ხელმისაწვდომობის ხელშეწყობის მიზნით სამიზნე ჯგუფის ფუნქციური დამოუკიდებლობის ხარისხის გაუმჯობესება და მათი საზოგადოებაში ინტეგრაციის პროცესის ხელშეწყობა.

მუხლი 2. ქვეკომპონენტის ღონისძიებები 
1. ქვეკომპონენტის ღონისძიებებში შედის:
ა)„ყავარჯნებით, ხელჯოხ-ყავარჯნებით, უსინათლოთა ხელჯოხებითა და გადასაადგილებელი ჩარჩოებით უზრუნველყოფის კომპონენტით“ (№1.2.6 დანართი) განსაზღვრული ჯანმრთელობის მსოფლიო ორგანიზაციის (შემდგომში - ჯანმო) მიერ შესყიდული  დამხმარე საშუალებების შემდგომი განკარგვის მიზნით სამეგრელო-ზემო სვანეთისა და აჭარის მუნიციპალიტეტების შერჩეული  პირველადი ჯანდაცვის სამედიცინო დაწესებულებებისათვის გადაცემა. სამედიცინო დაწესებულებების შერჩევას უზრუნველყოფს ზრუნვის სააგენტო გეოგრაფიული ხელმისაწვდომობისა და მუნიციპალიტეტის პოპულაციის გათვალისწინებით: ორივე რეგიონის თითოეულ მუნიციპალიტეტში  შერჩეული იქნება ერთი დაწესებულება, ზუგდიდსა და ბათუმში - ორ-ორი დაწესებულება (სულ საპილოტე პროექტში მონაწილეობას მიიღებს  16 სამედიცინო დაწესებულება). სამედიცინო  დაწესებულებების ჩამონათვალი, განისაზღვრება ზრუნვის სააგენტოს ხელმძღვანელის ინდივიდუალური ადმინისტრაციულ-სამართლებრივი აქტით – ბრძანებით.  
ბ) ჯანმოს სასწავლო კურსის შესაბამისი სერტიფიკატის მქონე პერსონალის მიერ ამ ქვეკომპონენტით გათვალისწინებული დამხმარე საშუალების ადგილზე შერჩევა, მორგება, სწავლება და გაცემა.
2. სხვადასხვა პარამეტრების (ზომის ან სხვა მახასიათებლების) მქონე ერთი და იმავე სახეობის დამხმარე საშუალების შემთხვევაში, მოსარგებლის/მის კანონიერ წარმომადგენელს შეუძლია, თავად აირჩიოს სასურველი პარამეტრების დამხმარე საშუალება. ქვეკომპონენტის ფარგლებში  ერთ მოსარგებლეზე გაიცემა ერთი სახის ერთი დამხმარე საშუალება.
3. ჯანმოს მიერ შესყიდული დამხმარე საშუალებების სამედიცინო დაწესებულებებისადმი გადაცემას უზრუნველყოფს ზრუნვის სააგენტო ერთჯერადად თითოეული დაწესებულებისათვის, ზრუნვის სააგენტოს დირექტორის ინდივიდუალური ადმინისტრაციულ-სამართლებრივი აქტით განსაზღვრული  სრული რაოდენობების შესაბამისად. 
4. სამედიცინო დაწესებულებიდან დამხმარე საშუალების გაცემა განხორციელდება ზრუნვის სააგენტოს მიერ, შემდეგი ოდენობებით: სულ: 156 ერთეული (ყავარჯენი - 52 ერთეული, ხელჯოხ-ყავარჯენი - 68 ერთეული, გადასაადგილებელი ჩარჩო - 36 ერთეული) გათვალისწინებით.  

მუხლი 3. ქვეკომპონენტის სამიზნე ჯგუფი
[bookmark: _Hlk169010278]1. ქვეკომპონენტის სამიზნე ჯგუფს განეკუთვნებიან საპილოტე რეგიონებში მცხოვრები ყავარჯნის, ხელჯოხ-ყავარჯნის ან გადასაადგილებელი ჩარჩოს საჭიროების მქონე პირები.
2.  ამ ქვეკომპონენტით გათვალისწინებული დამხმარე საშუალების მიღების თაობაზე პირი განცხადებით მიმართავს საპილოტე პროექტში მონაწილე სამედიცინო დაწესებულებას საცხოვრებელი ადგილის მიხედვით.
3. სამედიცინო დაწესებულების შესაბამისი სერტიფიკატის მქონე პერსონალი ვალდებულია:
ა) სამედიცინო დოკუმენტაციაში (ამბულატორიული ბარათი) გააკეთოს ჩანაწერი, რომელშიც აღნიშნული იქნება ამ ქვეკომპონენტით გათვალისწინებული დამხმარე საშუალების საჭიროება შესაბამისი სახეობის მითითებით;
ბ) თითოეულ ბენეფიციარზე აწარმოოს ჯანმოს მიერ რეკომენდირებული შეფასების ფორმა.

მუხლი 4.   ქვეკომპონენტის ბიუჯეტი და დაფინანსება
1. ქვეკომპონენტით განსაზღვრული დამხმარე საშუალებების  (სულ156 ერთეული) შესყიდვას უზრუნველყოფს ჯანმო. 
2. საპილოტე პროექტში მონაწილე სამედიცინო პერსონალის ანაზღაურება ქვეკომპონენტით განსაზღვრული მომსახურების ერთი შემთხვევისთვის შეადგენს 20 ლარს. შესაბამისად, ქვეკომპონენტის ბიუჯეტი განისაზღვრება 3120 ლარით.
3. კომპონენტის ფარგლებში თანხის ანაზღაურება ხორციელდება საპილოტე პროექტში მონაწილე სამედიცინო დაწესებულების მიერ, გაწეულ მომსახურებასთან დაკავშირებული ინფორმაციის ზრუნვის სააგენტოში წარდგენის საფუძველზე, ზრუნვის სააგენტოს მიერ მოთხოვნილი ფორმით.

მუხლი 5. ქვეკომპონენტით გათვალისწინებული მომსახურების მიმწოდებელი
მომსახურების მიმწოდებელია ზრუნვის სააგენტოს ხელმძღვანელის ინდივიდუალური ადმინისტრაციულ-სამართლებრივი აქტით – ბრძანებით განსაზღვრული  სამედიცინო დაწესებულებები, რომლებსაც ჯანმოს მიერ შესყიდულ დამხმარე საშუალებებს გადასცემს ზრუნვის სააგენტო. 



